
	· «Հայաստանի Հանրապետության կառավարության 2011 թվականի մարտի 10-ի N 231-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագիծ․
· Նախագծի 1-ին կետում «որոշման» բառից հետո լրացնել «(այսուհետ՝ Որոշում)» բառերը։
· Նախագծի 1-ին կետի 1-ին ենթակետն առաջարկվում է շարադրել հետևյալ խմբագրությամբ․ «1) Որոշման նախաբանը շարադրել հետևյալ խմբագրությամբ․
«Ղեկավարվելով «Ավտոմոբիլային տրանսպորտի մասին» օրենքի 7-րդ հոդվածի 3-րդ և 4-րդ մասերի պահանջներով՝ Հայաստանի Հանրապետության Կառավարությունը որոշում է․»,
· ՀՀ կառավարության 2011 թվականի մարտի 10-ի N 231-Ն որոշման (այսուհետ՝ Որոշում) մեջ առկա են հակասություններ «Ավտոմոբիլային տրանսպորտի մասին» օրենքով սահմանված պահանջներին, մասնավորապես, Որոշման 1-ին հավելվածով հաստատված է, որ.
1. Հսկիչ սարքի (թվային տախոգրաֆի) քարտերը լինում են 4 տիպի՝
1) վարորդի քարտ 
2) վերահսկողության քարտ 
3) կազմակերպության քարտ 
4) արհեստանոցի քարտ 
Վերոնշյալ քարտերից միայն «կազմակերպության», «ավտովարորդի», «արհեստանոցի» քարտերն են ամրագրված Ավտոմոբիլային տրանսպորտի մասին ՀՕ-314-Ն օրենքի 2-րդ հոդվածի 2-րդ մասում, իսկ «վերահսկողության քարտ»-ը բացակայում է:
Հիմք ընդունելով վերոնշյալ իրավակարգավորումը՝ անհրաժեշտ է ուժը կորցրած ճանաչել Որոշման 1-ին կետի 1-ին ենթակետով հաստատված N 1 հավելվածի 1-ին կետի 2) ենթակետը, Ձև N 2-ը, ինչպես նաև Որոշման 1-ին կետի 2-րդ ենթակետով հաստատված N 2 հավելվածի 2-րդ կետի 2) ենթակետը, Ձև N 2-ը։ Միաժամանակ տեղեկացնում ենք, որ ղեկավարվելով Ավտոմոբիլային տրանսպորտի մասին ՀՕ-314-Ն օրենքի 2-րդ հոդվածի 2-րդ մասով և ուժը կորցրած ճանաչելով Որոշմամբ սահմանված վերահսկողության քարտերին առնչվող պահանջները, կարող է խնդրահարույց լինել միջպետական բեռնափոխադրումների և ուղևորափոխադրումների գործընթացի նկատմամբ Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի կողմից իրականացվող վերահսկողության մասով։
 Նշվածի համատեքստում անհրաժեշտ է նաև Որոշման ամբողջ տեքստում «վարորդ» բառը փոխարինել «ավտովարորդ» բառով։
· Նախագծի 1-ին կետի 2-րդ ենթակետով նախատեսվում է «ստուգաչափում» բառը փոխարինել «տրամաչափում» բառով։ Այս համատեքստում հայտնում ենք, որ Ավտոմոբիլային տրանսպորտի մասին ՀՕ-314-Ն օրենքի 2-րդ հոդվածի 2-րդ մասում սահմանված է «ավտոտրանսպորտային միջոցներում տեղադրված թվային տախոգրաֆների ստուգաչափում իրականացնող արհեստանոցներ» հասկացությունը, ուստի նախագծով նախատեսվող փոփոխությունը հակասում է վերոգրյալ օրենքով սահմանված դրույթներին:
Վերոգրյալի առնչությամբ պետք է նշել, որ համաձայն «Չափումների միասնականության ապահովման մասին» ՀՀ օրենքի 16-րդ հոդվածի 11-րդ մասի՝ չափման միջոցների ստուգաչափում, բացառությամբ հանրային ծառայությունների կարգավորվող ոլորտի, կարող են իրականացնել նաև Հայաստանի Հանրապետության կառավարության սահմանած կարգով հավատարմագրված իրավաբանական անձինք: Միաժամանակ համաձայն «Չափումների միասնականության ապահովման մասին» ՀՀ օրենքով սահմանված պահանջների՝ ներկայումս օրենսդրական չափագիտական հսկողության ենթակա չափման միջոցների, ներառյալ տախոգրաֆների ստուգաչափումն իրականացվում է միայն չափագիտության ազգային մարմնի, տվյալ դեպքում՝ «Ստանդարտացման և չափագիտության ազգային մարմին» ՓԲ ընկերության կողմից։ 
Հաշվի առնելով վերոգրյալը՝ հայտնում ենք, որ Ավտոմոբիլային տրանսպորտի մասին ՀՕ-314-Ն օրենքի 2-րդ հոդվածի 2-րդ մասում սահմանված «ավտոտրանսպորտային միջոցներում տեղադրված թվային տախոգրաֆների ստուգաչափում իրականացնող արհեստանոցներ» հասկացությունը հակասում է «Չափումների միասնականության ապահովման մասին» ՀՀ օրենքով սահմանված պահանջներին (չափման միջոցների, տվյալ դեպքում՝ տախոգրաֆների ստուգաչափմանն առնչվող պահանջները կանոնակարգվում են չափագիտության ոլորտը կանոնակարգող գործող օրենսդրությամբ)։
Ղեկավարվելով վերոգրյալ իրավակարգավորումների համադրված վերլուծությունից՝ առաջարկում ենք նախագծով նախատեսվող «տրամաչափում» եզրույթը համապատասխանեցնել Ավտոմոբիլային տրանսպորտի մասին ՀՕ-314-Ն օրենքի 2-րդ հոդվածի 2-րդ մասում սահմանված պահանջներին՝ տվյալ գործառույթն իրականացնող իրավաբանական անձի համար նախատեսելով օրենսդրությամբ սահմանված կարգով հավատարմագրման պահանջ (այլապես անհասկանալի է տրամաչափում եզրույթի բովանդակությունն ու գործընթացն ըստ էության)։ 
· Բացի այդ Որոշման 1-ին կետի 2-րդ ենթակետով հաստատված N 2 հավելվածի 6-րդ կետի 4-րդ ենթակետով սահմանված «հսկիչ սարքի (թվային տախոգրաֆի) ստուգաչափում իրականացնելու թույլտվության պատճենը» բառերը փոխարինել «հավատարմագրման վկայագրի պատճենը» բառերով։ Միաժամանակ «Թվային տախոգրաֆների կառուցվածքին, շահագործմանը, փորձարկմանը, տեղադրմանը և զննմանը ներկայացվող պահանջները հաստատելու մասին» Հայաստանի Հանրապետության կառավարության որոշման նախագծով նախատեսված «զննում» և «տրամաչափում» հասկացությունների ուսումնասիրության արդյունքում կարելի է եզրակացնել, որ «զննում» և «տրամաչափում» գործընթացները նույնակական են։
· Որոշման մեջ սահմանված չէ արհեստանոցի տեխնիկի հավաստագիր (Որոշման 1-ին կետի 2-րդ ենթակետով հաստատված N 2 հավելվածի 6-րդ կետի 6-րդ ենթակետ) տրամադրող մարմնի/կազմակերպության մասով որևէ պահանջ։ 
Նշվածի համատեքստում հայտնում ենք, որ նախկինում որոշ Ա/Ձ-ներ դիմել են «Ստանդարտացման և չափագիտության ազգային մարմին» ՓԲ ընկերությանը (այսուհետ՝ ՍՉԱՄ)՝ կապարակնիքների սկզբնատառերի և տախոգրաֆները կապարակնքելու համար թվերի տրամադրման, ինչպես նաև դասընթացների անցկացման և տեխնիկի հավաստագրի տրամադրման խնդրանքով՝ հղում կատարելով Որոշմամբ հաստատված Ձև N 4-ի 2-րդ կետին (արհեստանոցի քարտի տրամադրման համար անհրաժեշտ է ունենալ թվային տախոգրաֆների ստուգումներ իրականացնելու համար տեխնիկի հավաստագիր): Վերոգրյալի համատեքստում տեղեկացնում ենք, որ ՍՉԱՄ-ը լիազորված չէ Որոշմամբ սահմանված իրավակարգավորումների հիման վրա որևէ գործառույթ իրականացնելու, քանի որ Որոշմամբ հաստատված կարգի 1-ին կետում հստակ նշված է, որ իրավասու մարմինը հանդիսանում է ՀՀ տարածքային կառավարման և ենթակառուցվածքների նախարարությունը: Նման դիմումների ներկայացումն ըստ էության պայմանավորված է եղել Որոշման մեջ «ստուգաչափում» եզրույթի օգտագործմամբ: Կապարակնիքների սկզբնատառեր ՍՉԱՄ-ի կողմից տրամադրվում են համապատասխան բաժիններին կոնկրետ սարքերի ստուգաչափման դրական արդյունքները վավերացնելու նպատակով:
Ելնելով վերոգրյալից՝ առաջարկում ենք նաև նախագծով նախատեսել արհեստանոցի տեխնիկի հավաստագիր տրամադրող մարմնի/կազմակերպության մասով որևէ պահանջ։ 
· Նախագծի ուժի մեջ մտնելու ժամկետը անհրաժեշտ է համապատասխանեցնել Ավտոմոբիլային տրանսպորտի մասին ՀՕ-314-Ն օրենքի ուժի մեջ մտնելու ժամկետին։

	


Ընդունվել է

Ընդունվել է





Չի ընդունվել, քանի որ քաղաքաշինության, տեխնիկական և հրդեհային անվտանգության տեսչական մարմնի կողմից վերահսկողությունն իրականացվում է  վերահսկողության քարտով։
Համապատասխան փոփոխություն կկատարվի «Ավտոմոբիլային տրանսպորտի մասին» օրենքում հակասությունը վերացնելու նպատակով։












Ընդունվել է

Ընդունվել է
Հասկացությունը համապատասխանեցվել է <<Չափումների միասնականության ապահովման մասին>> ՀՀ օրենքի 2-րդ հոդվածի 1-ին մասի 10-րդ կետի պահանջին։


























Ընդունվել է մասնակի
«տրամաչափում» բառը փոխարինվել է «տրամաչափարկում» բառով, որը կալիբրավորումն է և զննման գործընթացից տարբեր է



Որոշման հաստատված N 2 հավելվածի 6-րդ կետի 6-րդ ենթակետում կատարվել է լրացում, որով նախատեսվում է հավաստագրից բացի նաև  վկայականի պահանջ, ինչը հնարավոր կլինի ապահովել համապատասխան կրթական հաստատության միջոցով։ Հետևաբար  տրամադրող մարմնի/կազմակերպության մասով որևէ պահանջ սահմանելը նպատակահարմար չէ։










Ընդունվել է


	
	Հայաստանի Հանրապետության ֆինանսների նախարարություն
	23.03.2022թ N 01/11-4/4520-2022

	
	Որոշման նախագծի վերաբերյալ առաջարկություններ չկան
	

	
	ՀՀ քաղաքաշինության, տեխնիկական և հրդեհային անվտանգության տեսչական մարմին
	17․03․2022թ․ N ՔՏՄ/06․1․1/3611-22

	
	«Հայաստանի Հանրապետության կառավարության 2011 թվականի մարտի 10-ի N 231-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի «Հսկիչ սարք (թվային տախոգրաֆ)» հասկացությունը փոխարինել «թվային տախոգրաֆ» հասկացությունով, քանի որ համաձայն ««Ավտոմոբիլային տրանսպորտի մասին» օրենքում լրացումներ և փոփոխություններ կատարելու մասին» ՀՕ-314-Ն ՀՀ օրենքի 1-ին հոդվածի՝ տրվում է թվային տախոգրաֆի հստակ սահմանում և 2006 թվականի դեկտեմբերի 5-ի «Ավտոմոբիլային տրանսպորտի մասին» ՀՕ-233-Ն ՀՀ օրենքում օգտագործվում է «թվային տախոգրաֆ» եզրույթը։

	Ընդունվել է

